
2014  ᐊᕋᒍᒥ ᐃᒥᐅᑦ ᐱᐅᓂᖓᓂᒃ ᖃᐅᔨᓴᕐᓯᒪᔪᓂᒃ ᐅᓂᒃᑳᓕᐊᖑᔪᑦ  

ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

ᑖᓐᓇ ᑎᑎᕋᕐᓯᒪᔪᖅ ᐅᓂᒃᑳᕐᓯᒪᔪᖅ ᕿᒥᕈᔭᐅᓂᕆᓚᐅᕐᑕᖓᓂᒃ 2014 ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕐᓂᖅ 
ᓇᓂᓯᕕᒃᒥ ᐅᔭᕋᒃᓯᐅᕕᐅᓚᐅᕐᑐᒥ ᐅᐊᖕᓇᖓᓂ ᕿᑭᕐᑖᓗᑦ ᓄᓇᕗᑦᒥ. ᖃᐅᔨᓴᕐᓂᐅᓚᐅᕐᑐᖅ ᐱᔭᕆᐊᖃᕐᓂᖓ 
ᒪᓕᒃᓗᒍ ᓄᓇᕗᑦᒥ ᐃᒥᓕᕆᔨᒃᑯᑦ ᑲᑎᒪᔨᖏᑕ ᐃᒥᕐᒧᑦ ᐱᔪᓐᓇᐅᑎᖓᓂ ᓇᓴᐅᑕ NWB1AR–NAN0914 
ᖃᐅᔨᓴᐅᑕᐅᓪᓗᓂ ᓴᓗᒻᒪᕐᓴᕐᑕᐅᓯᒪᔪᑦ ᒪᑐᔭᐅᓂᖓᓂᓗ ᓴᓇᓯᒪᔪᑦ. ᐊᑐᑎᖃᕐᓂᖓ ᐊᒻᒪᓗ ᓈᒻᒪᒃᓂᖓ 
ᒪᑐᔭᐅᑎᓪᓗᒍ ᓴᓇᓯᒪᔪᑦ ᖃᐅᔨᓴᕐᑕᐅᓂᒃᑯᑦ ᖃᐅᔨᔭᐅᔪᓐᓇᕐᒪᑕ. ᖃᐅᔨᓴᕐᕕᐅᔪᒥ ᐃᓱᐊᓂ ᑯᒃᐸᓪᓕᐊᓂᖓᓂ 
(ᖃᐅᔨᓴᕐᕕᒃ 159–4) ᖃᓄᑎᒋᕐᒪᖓᑕ ᓇᓴᐅᑎᒃᑯᑦ ᖃᐅᔨᒋᐊᕐᑕᐅᖃᑦᑕᕐᑐᑦ ᑭᒃᓕᒋᔭᕆᐊᖃᕐᑕᖓ ᑎᑎᕋᕐᓯᒪᔪᖅ 
ᖃᐅᔨᓴᕈᑕᐅᓪᓗᓂ ᐱᔪᓐᓇᐅᑎᖓᓂ, ᖃᐅᔨᓴᕐᑕᐅᔪᓪᓗ ᒪᓕᒃᓯᒪᒃᒪᖓᑕ ᐱᖁᔭᑎᒍᖏᑦᑐᖅ ᖃᐅᔨᓴᕐᕕᐅᔪᓂ 95-
ᐳᓴᖓᓂᒃ ᒪᓕᒃᓯᒪᑎᒋᔭᕆᐊᖃᕐᓂᖏᑦ (ᖃᐅᔨᓴᕐᑕᐅᓪᓗᓂ ᑭᖑᓂᑦᑎᓐᓂ ᖃᓄᐃᓕᖓᓚᐅᕐᒪᖓᑦ ᓇᓴᐅᑎᒃᑯᑦ 
ᐱᒋᐊᕐᕕᐅᓪᓗᑎᒃ) ᑎᑎᕋᕐᓯᒪᓂᖓ ᒪᓕᒃᓗᒍ ᓇᐅᑦᑎᐅᒪᓂᕐᒧᑦ ᐸᕐᓇᐅᑎᖏᓐᓂ ᐃᒥᐅᑦ ᐱᐅᓂᖓᓄᑦ ᖃᐅᔨᓴᕈᑎᓂ 
ᐅᖓᑕᓄᐊᕆᐊᖃᖏᓐᓂᖏᑦ. ᓄᓇᓯᕕᐅᓚᐅᕐᑐᖅ ᐅᔭᕋᒃᓂᐊᕐᕕᕕᓂᖅ, ᑐᓂᔭᐅᓯᒪᔪᑦ ᐅᑯᓇᖓᑦ ᐳᓚᐃᒃ ᕗᐊᑐ 
ᓕᒥᑎᑦ ᓯᑎᐱᕆ 2009.   

ᐊᕋᒍᖓᓂ 2014 ᖃᐅᔨᓴᕐᓂᐅᓚᐅᕐᑐᑦ, ᐃᒥᕐ ᐱᔭᐅᓪᓗᓂ ᖃᐅᔨᓴᒐᒃᓴᐅᓪᓗᓂ ᖃᐅᔨᓴᕐᕕᒃᒥᑦ 159–4 (“ᐃᓱᐊᓂ 
ᑰᒃᐸᓪᓕᐊᓂᖓᑕ”) ᒪᓕᒃᓯᒪᓚᐅᕐᑐᖅ ᐊᖏᕐᑕᐅᓯᒪᔪᑦ ᑭᒃᓕᒋᔭᕆᐊᖃᕐᑕᖏᓐᓂᒃ ᐋᕿᒃᑕᐅᓯᒪᔪᖅ 2009 ᐃᒥᕐᒧᑦ 
ᐱᔪᓐᓇᐅᑎᖓᓂ. ᑲᑎᓯᒪᓂᖏᑦ ᐅᓄᕈᓐᓂᕐᐸᓪᓕᐊᓯᒪᔪᑦ ᖃᐅᔨᓴᕐᕕᐅᔪᓂ ᑕᐃᒪᖓᑦ 2005, ᐊᒻᒪᓗ 
ᑐᓂᔭᐅᓯᒪᓕᕐᑎᓪᓗᒍ 2009 ᐃᒥᕐᒧᑦ ᐱᔪᓐᓇᐅᑎᖓ, ᑕᑯᔭᐅᓯᒪᔪᑦ (ᑐᖁᓐᓇᕐᑐᑦ, ᓱᕈᕐᓇᕐᑐᑦ, ᓴᕕᕋᔭᒃᓴᐃᑦ ᑎᓯᔪᓪᓗ) 
ᖃᓂᒋᔭᓂ ᑐᖓᓂᓗᓐᓂᑦ ᑭᒃᓕᒋᔭᕆᐊᖃᕐᑕᖓᑕ ᓈᓴᐅᑎᒃᑯᑦ, ᐅᖓᑕᓂᒐᔪᓚᐅᕐᑐᒐᓗᐊᑦ ᑭᒃᓕᒋᔭᕆᐊᖃᕐᑕᖓᑕ 
ᐃᒥᕐᒧᑦ ᐱᔪᓐᓇᐅᑎᖓᓂ.     

ᐊᓯᖏᓐᓂ, ᓴᕕᕋᔭᒃᓴᖃᕐᓂᖓ, ᑎᓯᔪᓪᓗ ᐊᒻᒪᓗ ᑕᕆᐅᖑᓂᖏᑦ ᐊᒻᒪᓗ ᐃᓚᒃᓴᖃᕐᑎᒋᓂᖓ ᑐᖓᓂᓚᐅᕐᑐᑦ 
ᐅᕙᓗᓐᓂᑦ ᓇᓚᓂᓚᐅᕐᑐᑦ ᖃᐅᔨᓴᕐᕕᐅᒧᑦ ᐊᑐᓂ ᑕᑯᓪᓗᒋᑦ, ᑭᓯᐊᓂ ᐊᑕᐅᓯᖅ ᓴᕕᒃᓴᒥᒃ ᐊᒻᒪᓗ ᑕᕆᐅᖑᔭᖅ 
ᐱᑕᖃᓚᐅᕐᑐᖅ. ᓴᕕᒃᓴᖅ Zinc ᐊᒻᒪᓗ ᑕᕆᐅᖑᔭᖅ sulphate ᐱᑕᖃᕐᑎᒋᓂᖓ ᖃᐅᔨᓴᕐᕕᐅᔪᒥ ᐅᖃᐅᓯᐅᓚᐅᕐᑐᑦ 
ᔪᓂ 24, 2014, ᖃᐅᔨᓴᕐᑕᐅᓪᓗᓂᓗ ᖃᐅᔨᓴᕐᕕᒃᒥ NML 23 ᑰᖓᓂ. ᐊᒻᒪᓗ, ᐅᕐᓱᐊᓗᕈᔪᒃ ᐱᑕᖃᓚᐅᕐᒥᔪᖅ 
ᐅᖓᑕᓂᓪᖢᓂ ᑭᒃᓕᒋᔭᕆᐊᖃᕐᑕᖓᑕ ᐊᑕᐅᓯᕐᒥ ᒪᕈᒃᓘᓐᓂᑦ ᖃᐅᔨᓴᕐᕕᐅᔪᒥ 159-6 ᔪᓂ 24, 2014 
ᖃᐅᔨᓴᕐᑎᓪᓗᒋᑦ. ᖃᐅᔨᓴᕐᑕᐅᔪᑦ ᖃᐅᔨᓴᕐᕕᒃᒥ 159-6 ᐱᑕᖃᓚᐅᖏᑦᑐᑦ ᐅᕐᓱᐊᓗᕈᔪᒃᒥᒃ. ᐅᕐᓱᐊᓗᕈᔪᒃᒥᒃ 
ᐅᖓᑕᓂᓚᐅᕐᑐᖅ ᑭᒃᓕᒋᔭᕆᐊᖃᕐᑕᖓᑕ ᖃᐅᔨᓴᕐᕕᒃᒥ NML-30 ᖃᓂᒋᔭᓂ ᐊᒃᑕᕐᕕᕕᓂᐅᑦ ᖃᐅᔨᓴᕐᑎᓪᓗᒋᑦ 2014. 
ᐱᑕᖃᕐᓂᖓᓂᒃ ᐅᕐᓱᐊᓗᕈᔪᒃᒥᒃ ᖃᐅᔨᓴᕐᑕᐅᑦᑎᐊᕆᐊᖃᕐᑐᖅ ᖃᐅᔨᓴᕐᕕᒃᒥ NML 30 ᐱᒋᐊᕐᓂᖓᓂ ᖃᐅᔨᓴᕐᓂᐅᑦ 
ᐊᕋᒍᒥ 2015 ᐃᒥᐅᑦ ᐱᐅᓂᖓᓂᒃ ᖃᐅᔨᓴᕈᑎᓂ. ᐱᑕᖃᕐᓂᖓᓂᒃ ᖃᐅᔨᔭᐅᓇᓱᒃᓗᓂ ᓇᑭᖕᖔᕐᒪᖓᑦ 
ᖃᐅᔨᓴᕐᑕᐅᒃᑲᓐᓂᕆᐊᖃᕐᕋᔭᕐᒪᖓᑦ, ᖃᐅᔨᓴᕐᑕᐅᒃᑲᓐᓂᕆᐊᖃᕐᑐᖅ.  

ᑖᓐᓇ ᐅᓂᑲᓕᐊᖑᔪᖅ ᑭᖑᓪᓕᕐᐸᖓᓂ ᑐᓂᔭᐅᔪᖅ ᒪᓕᒃᓗᒍ ᓄᓇᕗᑦ ᐃᒥᓕᕆᔨᒃᑯᑦ ᐃᒥᕐᒧᑦ ᐱᔪᓐᓇᐅᑎᖓᓄᑦ 
ᓈᓴᐅᑕ NWB1AR–NAN0914, ᑭᖑᕕᐅᑎᓚᐅᕐᑐᖅ ᓄᑕᒧᑦ ᐃᒥᕐᒧᑦ ᐱᔪᓐᓇᐅᑎᖓᓄᑦ NWB1AR-NAN1419, 
ᐱᒋᐊᕐᓯᒪᔪᖅ ᑎᓯᐱᕆ 23, 2014 –ᒥᑦ ᑎᑭᓪᓗᒍ ᑎᓯᐱᕆ 22, 2019. ᖃᐅᔨᔭᐅᔪᑦ ᐃᒥᐅᑦ ᐱᐅᓂᖓᑕ ᖃᐅᔨᓴᐅᑎᑦ 
ᒪᓕᒃᓯᒪᔪᑦ ᐊᑐᖁᔭᐅᔪᓂᒃ ᓯᕗᓂᑦᑎᓐᓂ ᖃᐅᔨᓴᕐᑕᐅᔭᕆᐊᓕᒃᓂᒃ ᑎᑎᕋᕐᓯᒪᔪᒥ ᑭᖑᓪᓕᕐᐸᒥᒃ 2013 ᐊᕋᒍᒥ ᐃᒥᐅᑦ 
ᐱᐅᓂᖓᓂᒃ ᖃᐅᔨᓴᕐᓂᕐᒧᑦ ᐅᓂᑲᓕᐊᖏᓐᓂ.   

ᑎᑎᕋᕐᓯᒪᔪᑦ ᑕᕙᓂᑦᑐᑦ ᓇᐃᓇᕐᓯᒪᔪᒥ ᑭᒃᓕᖃᕐᑐᑦ ᐱᖃᓯᐅᑎᓯᒪᔪᒥ ᑎᑎᕋᕐᓯᒪᔪᒥ ᐃᓚᖓᓂ 5.0 (ᒪᑐᔭᐅᑎᓪᓗᒍ), 
ᐅᖃᓕᒪᕐᑕᐅᔭᕆᐊᓕᑦ ᐱᖃᓯᐅᑎᓗᒋᑦ ᐅᓂᑲᓕᐊᖑᔪᓕᒪᓂ.  


